MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 8


Il-Ħamis, 28 ta’ Lulju, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fl-10.13 a.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Glenn Bedingfield, l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Naomi Cachia (sostituta tal-Onor. Clayton Bartolo, Ministru għat-Turiżmu), kienu preżenti.

TALBA

L-Iskrivana qalet it-talba.


MINUTI

Il-Minuti tal-Laqgħa Nru 7, li saret fit-12 ta’ Lulju 2022, kienu kkonfermati. 


KORRISPONDENZA

Email datata 22 ta’ Lulju 2022, mibgħuta mis-Sur Jonathan Cardona, Kap Eżekuttiv ta’ Enemalta plc., b’risposta għal talba magħmula mill-Onor. Glenn Bedingfield fil-laqgħa preċedenti. (Dok. 16) 

Iċ-Chairman avvża lill-Kumitat li d-dokumenti mitluba mill-Onor. David Agius fil-laqgħa preċedenti kienu diġà ġew ipprovduti minn Enemalta fil-Leġiżlatura ta’ qabel. (Dok. 160 tat-13-il Leġiżlatura.)


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 002)

Il-Kumitat irriżuma mit-12 ta’ Lulju 2022 l-eżami ta’ dan ir-rapport.

Fl-10.18 a.m. in-Nutar Charles Mangion ġie msejjaħ jidħol fil-Kamra tal-Kumitat u kompla jagħti x-xhieda tiegħu bl-istess ġurament li kien ħa f’laqgħa preċedenti.

Fil-11.50 a.m. ix-xhieda tan-Nutar Mangion kienet interrotta u baqgħet aġġornata.

Fil-11.51 a.m. is-Sur Louis Giordimaina ġie msejjaħ jidħol fil-Kamra tal-Kumitat u kompla jagħti x-xhieda tiegħu bl-istess ġurament li kien ħa f’laqgħa preċedenti.

F’12.18 a.m. ix-xhieda tas-Sur Giordimaina u l-eżami ta’ dan ir-rapport kienu interrotti u baqgħu aġġornati.

F’12.19 a.m. il-Kumitat ġie sospiż, sakemm il-Membri jiddiskutu bejniethom dwar id-data tal-laqgħa li  jmiss.

Meta f’12.21 a.m. il-Kumitat irriżuma, iċ-Chairman qal li kien hemm qbil li l-Kumitat jiġi aġġornat għal nhar il-Ħamis 4 ta’ Awwissu 2022 fl-10.00 a.m. sabiex ikompli jeżamina r-rapport tal-Awditur Ġenerali dwar il-kuntratt mogħti lil ElectroGas u jkompli jisma’ x-xhieda tan-Nutar Charles Mangion u tal-membri li kienu fuq il-Bord ta’ Enemalta fil-perjodu li fih ingħata l-kuntratt lil ElectroGas.  

F’12.24 a.m. il-Kumitat aġġorna. 

